JU OŠ “Alija Nametak” Sarajevo
            Na osnovu člana 75. Zakona o osnovnom odgoju i obrazovanju ("Službene novine Kantona Sarajevo", broj:10/04, 21/06, 26/08 i 31/11), člana  90. Pravila JU OŠ »Alija Nametak« Sarajevo (broj: 02-208-1/05 od 14.06.2005. godine), Izmjena i dopuna Pravila JU OŠ »Alija Nametak« Sarajevo (broj: 02-59/07 od 26.06.2007. godine, 02-136/09 od 22.5.2009.godine), člana 3. i 14. Pravilnika sa kriterijima za prijem zaposlenika u radni odnos u predškolskim ustanovama, osnovnim i srednji školama kao javnim ustanovama na području Kantona Sarajevo ("Službene novine Kantona Sarajevo", broj:03/2013), uz Saglasnost Ministra za obrazovanje, nauku i mlade Kantona Sarajevo broj: 11-04-34-200043-11/13 od 19.7.2013. godine i Odluke Školskog odbora JU OŠ “Alija Nametak” Sarajevo broj: 02-1382/13 od 19.07.2013, raspisuje se 
JAVNI KONKURS ZA POPUNU UPRAŽNJENIH RADNIH MJESTA
1. Nastavnik/nastavnica  bosanskog, hrvatskog i srpskog jezika i književnosti - 1 izvršilac, 18 časova nastavne norme sedmično, na određeno vrijeme od 1.9.2013. godine do povratka zaposlenice s bolovanja, a najkasnije do 15.08.2014. godine.

2. Nastavnik/nastavnica bosanskog, hrvatskog i srpskog jezika i književnosti - 1 izvršilac,  8 časova nastave norme sedmično, na određeno vrijeme od 1.9.2013. godine do 15.08.2014. godine

3. Nastavnik/nastavnica  matematike – 1 izvršilac, 19  časova nastavne norme sedmično, na neodređeno vrijeme od 1.9.2013. godine 

4. Nastavnik/nastavnica  tjelesnog i zdravstvenog odgoja- 1 izvršilac,  10 časova nastavne norme sedmično, na određeno vrijeme od 1.9.2013. godine do 15.08.2014. godine

5. Pedagog-psiholog /Pedagog škole – 1 izvršilac, puno radno vrijeme, na određeno vrijeme od 1.9.2013. godine  do povratka zaposlenice s funkcije direktorice škole, a najkasnije do 15.08.2014. godine 

6. Domar-ložač  - 1 izvršilac, puno radno vrijeme, na neodređeno vrijeme od 1.9.2013. godine,  uz obavezan probni rad u trajanju od tri  mjeseca.

USLOVI KONKURSA: 
Pored općih uslova za zasnivanje radnog odnosa, kandidati treba da ispunjavaju i posebne uslove predviđene Zakonom o osnovnom odgoju i obrazovanju, Nastavnim planom  i programom za osnovne škole, Pedagoškim standardima i normativnim aktima Škole.

-Za radno mjesto od rednog broja 1.-5. završen odgovarajući fakultet,                                                                                                                                                      -Za  radno mjesto pod rednim brojem  6. DOMAR-LOŽAČ,  VK ili KV radnik, odgovarajuća srednja stručna škola za zanimanja: elektroinstalater-električar, moler, bravar, stolar  i 3 godine radnog iskustva u struci, položen ispit protivpožarne zaštite (PPZ) i ispit za rukovaoca kotlovskog postrojenja centralnog grijanja.
Uz  PRIJAVU  na konkurs sa kraćom biografijom, kandidati trebaju blagovremeno dostaviti:

OBAVEZNA DOKUMENTACIJA (original ili ovjerenu kopiju)

1. Dokaz o školskoj spremi:   diploma/svjedodžba o stečenoj stručnoj spremi,

2. Izvod iz matične knjige rođenih/vjenčanih,

3. Uvjerenje o državljanstvu (ne starije od 6 mjeseci) 

4. Uvjerenja o položenom ispitu  protivpožarne zaštite  PPZ (za radno mjesto pod rednim brojem 6.)  

5. Uvjerenje o položenom ispitu za  rukovaoca kotlovima centralnog grijanja (za radno mjesto pod rednim brojem 6.)  

DODATNA DOKUMENTACIJA (original ili ovjerenu kopiju)

1. uvjerenje o položenom stručnom ispitu,

2 .radna knjižica,

3. uvjerenje/potvrda o radnom stažu u ustanovama obrazovanja na poslovima koji odgovaraju stručnoj spremi i profilu koji se traži konkursom,

4. uvjerenje/potvrda o radnom stažu, ostvarenom izvan ustanova obrazovanja nakon stjecanja stručne spreme i profila na poslovima koji se traže konkursom, 

5. uvjerenje/potvrda o radnom stažu u ustanovi u kojoj se boduje
6. uvjerenje/potvrda o dužini čekanja na posao na evidenciji Službe za zapošljavanje KS nakon sticanja stručne spreme i profila koji se traži konkursom

7. rješenje o stjecanju posebnog stručnog zvanja,

8. rješenje o ocjeni o radu koja je utvrđena u tekućoj ili prethodnoj školskoj godini,

9. uvjerenje o prosjeku ocjena tokom školovanja/studiranja relevantnog za obavljanje posla koji se traži konkursom

10. uvjerenje/potvrda o statusu po osnovu dopunskih prava boraca i članova njihovih porodica u skladu sa Zakonom,

11. pozitivna preporuka prethodnog poslodavca
Nepotpune i neblagovremene prijave, kao i kopije dokumenata koje nisu ovjerene, neće se razmatrati .

Pod nepotpunom prijavom smatrat će se prijava kandidata koji nije dostavio obaveznu dokumentaciju, traženu konkursom.

Prijava kandidata koji nije dostavio dodatnu dokumentaciju će se smatrati potpunom, a prijavljeni kandidat će se bodovati samo po osnovu kriterija za koje je dostavio urednu dokumentaciju.

Napomena : Sa najviše rangiranim kandidatima, Komisija za utvrđivanje prijedloga za izbor zaposlenika, obavit će provjeru radnih i stručnih sposobnosti. O mjestu i vremenu provjere  kandidati će biti naknadno obaviješteni. Kandidati koji ne pristupe istoj gube pravo daljnjeg učešća u konkursnoj proceduri.
Po konačnosti odluke o izboru,a prije potpisivanja ugovora o radu, izabrani kandidati su dužni dostaviti dokumentaciju navedenu u odluci o izboru a koja je u skladu sa normativnim aktima škole.

Konkurs ostaje otvoren 8 dana od dana objavljivanja. Krajni rok da dostavu prijava je  14.08.2013 godina.

Prijavu sa potrebnom dokumentacijom, u zatvorenoj koverti sa naznakom  „Prijava za konkurs“, slati  isključivo poštom na adresu: JU OŠ „Alija Nametak“ Sarajevo, ulica Zaima Šarca 15, Sarajevo.

